21.- PRESENTACIÓN DOS NENOS 

Á SANTISIMA VIRXE

No domingo seguinte ó día 2 de febreiro, festividade da Presetación do Señor (A Candelaria), na Misa das 5 da tarde, ten lugar unha celebración especial de acción de grazas polos nenos/as. No fin da oración universal os pais cos seus fillos, desde o lugar onde están rezan a seguinte oración

Dechesnos, Señor, este fillo/a. 

Puxeches nas nosas mans esta vida que comeza. 

Acolle o xesto que facemos ó presentalo 

agradecendo a túa bondade.

Aquí o tes, 

confiámoscho ó teu coidado de Pai amoroso.

Concédelle a vida do teu Espírito 

e a forza do teu amor 

para que sempre sexa fiel ós camiños 

que conducen á Vida contigo 

e que nos amosaches no teu Fillo Xesucristo.

Dámosche grazas, Deus e Señor noso.

Ti e-la fonte da vida.

Ti estás presente no íntimo do noso amor.

Ti concedéchesno-lo gozo 

de crear contigo unha nova vida.

No bautismo, pola auga e o Espírito, 

fas que naza a unha nova familia.

Guíao cada día polos vieiros da vida.

E que procure coñecer e vivir sempre 

na túa santa vontade.

Pedímoscho, por Xesucristo o noso Señor. Amén. 

Despois da oración de poscomuñón achéganse ante a imaxe da Virxe os pais cos seus fillos. O sacerdote fai unha oración sobre os nenos, impónlle-las mans en silencio e rezan xuntos a oración ante a Nosa Señora. Finalízase coa bendición e o canto da Salve.
María, Nai de Xesús, 

venerada neste lugar coa secular advocación 

de Nosa Señora da Fonte da Franqueira, 

ofrecémosche o noso fillo/a.

Ofrecémosche os seus ollos, 

para que se abran ás marabillas da creación.

Ofrecémosche os seus oídos, 

para sempre escoite con atención a Palabra de Deus.

Ofrecémosche a súa boca, 

para que sempre cante as loanzas ó noso Deus.

Ofrecémosche o seu corazón, 

para que aprenda a amar sen medida.

Ofrencémosche todo o que é e o que será.

Queremos que sempre ame o ben e aborreza o mal.

¡Nosa naiciña, aquí tes o teu fillo!

En ti poñemos a nosa confianza.

Gárdao pois é fillo teu.

Ciudao como coidaches o teu Fillo Xesús, 

o Fillo de Deus que na unidade do Pai 

e do Espírito, vive e reina, 

por sempre eternamente. Amén.

